
PRAKATA

Makmal Pembangunan Hartanah (MPH) yang diadakan oleh Unit
PEMANDU, Jabatan Perdana Menteri (JPM) pada 1 Mac hingga
9 April 2010 telah memperakukan 22 inisiatif bagi menambah
baik prosedur dan mempercepatkan proses permohonan
pembangunan hartanah. Salah satu dari inisiatif tersebut
adalah Inisiatif 8: Menambah baik Manual Laporan Cadangan
Pemajuan.

Laporan cadangan pemajuan adalah dokumen utama yang
perlu dikemukakan bersama suatu permohonan kebenaran
merancang. Selaras dengan peruntukan seksyen 21A Akta
Perancangan Bandar dan Desa 1976 [Akta 172], laporan ini
hendaklah disediakan bagi menerang dan memperincikan
cadangan pemajuan sebagai rujukan oleh pihak berkuasa
perancang tempatan dan agensi-agensi teknikal berkaitan
dalam pertimbangan permohonan kebenaran merancang.

Jabatan Perancangan Bandar dan Desa Semenanjung Malaysia
telah mengambil inisiatif untuk menambah baik Manual
Laporan Cadangan Pemajuan yang telah disediakan pada
tahun 2001 dengan menghasilkan manual baru iaitu Manual
Laporan Cadangan Pemajuan Edisi Kedua. Manual ini akan
dapat membantu pihak perunding yang berkelayakan untuk
menyediakan laporan cadangan pemajuan yang menyeluruh dan
berkualiti di samping dapat mempercepatkan proses semakan
permohonan kebenaran merancang oleh pihak berkuasa
perancang tempatan dan agensi-agensi teknikal.

MANUAL LAPORAN CADANGAN PEMAJUAN EDISI KEDUA

1.1 LATAR BELAKANG

Peruntukan seksyen 21AAkta Perancangan Bandar dan Desa 1976 [Akta 172] menghendaki
laporan cadangan pemajuan (LCP) dikemukakan semasa permohonan kebenaran
merancang. Selaras dengan keperluan ini, Manual Laporan Cadangan Pemajuan telah
disediakan pada tahun 2001 oleh Jabatan Perancangan Bandar dan Desa Semenanjung
Malaysia (JPBD SM) dengan kerjasama Pertubuhan Perancang Malaysia (MIP).

Manual Laporan Cadangan Pemajuan tersebut disediakan untuk dijadikan rujukan utama
dalam memastikan penyediaan dokumen LCP yang lebih berkualiti dan bersesuaian
untuk pelbagai jenis permohonan dan saiz pemajuan serta memenuhi semua syarat dan
kehendak jabatan dan agensi yang terlibat.

Seiring dengan inisiatif kerajaan ke arah mempermudahkan pembangunan hartanah
dalam negara, Manual Laporan Cadangan Pemajuan Edisi Kedua disediakan bagi
menambah baik kualiti LCP sebagai single point of reference sekaligus mempercepatkan
proses kebenaran merancang.

1.2 OBJEKTIF UTAMA

Objektif utama Manual Laporan Cadangan B
Pemajuan Edisi Kedua ini adalah sebagai rujukan l_\

oleh Perancang Bandar berdaftar dan perunding
yang berkelayakan untuk menyediakan LCP yang

komprehensifdan berkualiti dalam mengemukakan
permohonan kebenaran merancang. o

Manual ini dapat menjamin kualiti LCP sekaligus
dapat menjadi dokumen rujukan utama oleh pihak
berkuasa perancang tempatan (PBPT), agensi-
agensi teknikal dan pembuat-pembuat keputusan
di peringkat persekutuan, negeri dan tempatan
yang terlibat dalam menimbang suatu permohonan
kebenaran merancang.

Manual Laporan Cadangan
Pemajuan 2001

2.1 KEBENARAN MERANCANG

Menurut subseksyen 19(1) Akta 172, setiap pemajuan perlu mendapat kebenaran
merancang sebelum dimulakan, diusahakan atau dijalankan. Kebenaran merancang
adalah kebenaran yang diberi dengan atau tanpa syarat, untuk menjalankan pemajuan.

Akta 172 mentafsirkan pemajuan sebagai “menjalankan apa-apa kerja bangunan,
kejuruteraan, perlombongan, perindustrian, atau apa-apa kerja lain yang seumpamanya
pada, di atas, di sebelah atas atau di bawah tanah, membuat sesuatu perubahan
material tentang penggunaan sesuatu tanah atau bangunan atau mana-mana bahagian
daripadanya, atau memecah sempadan atau mencantumkan tanah; dan ‘memajukan’
hendaklah ditafsirkan dengan sewajarnya.”

Draf Kaedah-Kaedah Kawalan Perancangan (Am) pindaan terkini telah menyenaraikan
jenis-jenis pemajuan yang memerlukan kebenaran merancang seperti berikut:

a. mendirikan/merobohkan/menjalankan kerja pengubahan suatu bangunan/bangunan-
bangunan atau apa-apa kerja lain yang seumpamanya di atas tanah yang diperihalkan
mengikut pelan disertakan;

menjalankan kerja-kerja kejuruteraan;
menjalankan kerja-kerja perlombongan;
menjalankan kerja-kerja perindustrian;

membuat perubahan material dalam penggunaan tanah yang diperihalkan mengikut

pelan yang disertakan;

f. membuat perubahan material dalam penggunaan bangunan di atas tanah yang
diperihalkan mengikut pelan yang disertakan; dan

g. memecah sempadan/mencantumkan tanah yang diperihalkan mengikut pelan yang

disertakan;

© oo o

Pemajuan berkaitan urusan tanah memerlukan kebenaran merancang selaras dengan
peruntukan di bawah Kanun Tanah Negara 1965 (KTN) [Akta 56] yang mensyaratkan
sesuatu permohonan perlu mendapat kelulusan perancangan terlebih dahulu. Ini
disyaratkan secara jelas di dalam permohonan untuk pecah sempadan lot tanah di bawah
seksyen 136, cantuman lot tanah di bawah seksyen 147 serta penyerahan balik dan
pemberimilikan semula tanah di bawah seksyen 204D KTN.

Permohonan lain seperti pecah bahagian tanah di bawah seksyen 141 serta tukar syarat
dan pecah sempadan tanah serentak di bawah seksyen 124A juga tertakluk kepada syarat
yang sama terpakai kepada pecah sempadan iaitu kelulusan perancangan.

Keperluan bagi kebenaran merancang di peringkat urusan tanah adalah untuk memastikan
susunan penggunaan tanah secara fizikal adalah lebih terancang bagi memastikan
kesediaan dan kesesuaian tanah untuk pemajuan pada masa hadapan.

2.2 LAPORAN CADANGAN PEMAJUAN

LCP adalah dokumen utama yang disertakan dalam permohonan kebenaran merancang
sebagaimana diperuntukkan dalam subseksyen 21(1) Akta 172. lanya hendaklah
mengandungi perkara-

(@) konsep dan justifikasi pemajuan;

(b) peta lokasi dan pelan tapak;

(c) butir-butir hak milik tanah dan sekatan, jika ada;
(

)
d) () perihal tanah termasuk alam sekitar dari segi fizikal, topografi, landskap, geologi,
kontur, saliran, air dan tadahan air dan bentuk semula jadi di atasnya;

(ii) suatu tinjauan pokok dan semua jenis tumbuh-tumbuhan; dan
(iii) butir-butir bangunan,
yang berkemungkinan disentuh oleh pemajuan itu;

(e) analisis guna tanah dan kesannya terhadap tanah yang bersempadan;

() pelan susun atur yang mengandungi butir-butir yang ditentukan dalam seksyen 21B;
dan

(9) apa-apa perkara lain yang ditetapkan oleh pihak berkuasa perancang tempatan.

Subseksyen 21A(1A) Akta 172 memberi kuasa kepada Pihak Berkuasa Negeri (PBN) untuk
menentukan sama ada suatu analisis implikasi sosial pemajuan perlu dimasukkan ke
dalam LCP.

2.3 PENGECUALIAN LAPORAN CADANGAN PEMAJUAN

Secara dasarnya, setiap permohonan kebenaran merancang yang dikemukakan kepada
pihak berkuasa perancang tempatan (PBPT) hendaklah disertakan dengan LCP. Walau
bagaimanapun, peruntukan subseksyen 21A(2) Akta 172 memberi kuasa kepada PBN
untuk mengecualikan apa-apa pemajuan daripada keperluan mengemukakan LCP melalui
kaedah-kaedah. Selagi tiada pengecualian diberikan, semua permohonan kebenaran
merancang bagi suatu cadangan pemajuan hendaklah disertakan dengan LCP.

2.4 KEPERLUAN DAN PENGGUNAAN

LCP adalah dokumen yang disebut secara khusus di bawah peruntukan subseksyen
22(2) Akta 172 sebagai salah satu perkara yang perlu dirujuk dan dipertimbang dalam
menguruskan permohonan kebenaran merancang.

LCP hendaklah disediakan bagi memenuhi keperluan-keperluan berikut:

a. Menjelaskan cadangan pemajuan dengan menerangkan justifikasinya termasuklah
keselarasan cadangan pemajuan itu dengan ketetapan di dalam rancangan pemajuan

dan dasar-dasar sedia ada di peringkat nasional, negeri dan tempatan.

b. Membolehkan PBPT mempercepatkan proses semakan dan membuat keputusan ke
atas suatu permohonan kebenaran merancang.

¢. Membolehkan pihak berkuasa yang bertanggungjawab terhadap sesuatu aktiviti
pemajuan atau perancangan fizikal membuat penilaian yang sewajarnya terhadap
cadangan pemajuan berasaskan kepada maklumat terperinci yang dikemukakan
supaya mematuhi prinsip-prinsip pembangunan mampan.

d. Memastikan setiap permohonan kebenaran merancang mengambil kira aspek-aspek
fizikal, sosioekonomi, trafik, alam sekitar dan dasar-dasar yang berkaitan dengan
perancangan dan pembangunan.

e. Menyediakan rangka penyelarasan dan sistem penyampaian antara pemaju dengan
pihak berkuasa serta semua agensi pelaksana supaya semua kehendak atau keperluan
dan syarat-syarat teknikal diambil kira sepenuhnya.

f.  Memudahkan langkah-langkah mitigasi dan pemantauan oleh pihak berkuasa.

g. Dijadikanrujukan untuktindakan penguatkuasaan dan pendakwaan sertapertimbangan
rayuan di peringkat Lembaga Rayuan.

Subseksyen 22(2) Akta 172 :

Dalam menguruskan sesuatu permohonan untuk kebenaran merancang, pihak berkuasa perancang
tempatan hendaklah memberi pertimbangan kepada apa-apa perkara yang pada pendapatnya
adalah suai manfaat atau perlu untuk merancang dengan wajar dan khususnya -

(@) peruntukan rancangan pemajuan itu, jika ada;

(aa) arahan yang diberikan oleh Jawatankuasa, jika ada;

(b) peruntukan yang pada fikirannya mungkin akan dibuat dalam mana-mana rancangan pemajuan

yang sedang disediakan atau yang hendak disediakan, atau cadangan yang berhubungan dengan
peruntukan itu;

(ba) peruntukan Akta Perkhidmatan Pembetungan 1993 [Akta 508];

(bb) laporan cadangan pemajuan;

(bc) peruntukan Akta Pengurusan Sisa Pepejal dan Pembersihan Awam 2007 [Akta 672]; dan
(c) bantahan, jika ada, yang dibuat di bawah seksyen 21.

Bil.

Peringkat

Pihak Terlibat

Jadual 2.1 menunjukkan peringkat penggunaan LCP oleh pihak-pihak terlibat dalam
proses kebenaran merancang dan kawalan perancangan.

Aktiviti/Penggunaan LCP

1. | Mengemukakan Kaunter 0SC e Menyemak LCP bagi menentukan dokumen
permohonan yang dikemukakan selaras dengan keperluan
permohonan sebelum membuat pendaftaran.
2. | Memproses PBT e Menyemak LCP untuk menentukan komponen
permohonan - Jabatan Perancang cadangan pemajuan.
- Jabatan Bangunan e Menilai impak pembangunan dan kesesuaian
- Jabatan Kejuruteraan pemajuan.
- Jabatan Penilaian
e Menyemak keselarasan pelan-pelan cadangan
Agensi teknikal luaran dengan pernyataan dalam LCP.
- JPBD Negeri e Menggunakan LCP untuk membuat lawatan
- PTD/PTG tapak.
- JKR e Menyemak keselarasan cadangan pemajuan
- JPS dengan rancangan pemajuan dan dasar-dasar.
- JMG e Merujuk LCP untuk menyediakan ulasan dan
- TNg perakuan.
= Nota : PTD/PTG juga boleh menggunakan LCP
- IWK ; ;
dalam menyediakan Laporan Siasatan Tanah
- PBA
A . dan Kertas perakuan MMKN semasa memproses
- Lain-lain agensi (selaras ermohonan tanah
dengan senarai semak 0SC) p ’
3. | Memberi J/K0SC Merujuk LCP untuk pertimbangan kelulusan.
kelulusan JPN
MPFN
4. | Pemantauan PBT e  Merujuk LCP untuk pemantauan keselarasan

- Jabatan Perancang
Jabatan Bangunan
Jabatan Kejuruteraan
Jabatan Penilaian

- Jabatan Undang-undang
Agensi teknikal luaran

- JPBD Negeri
- PTD/PTG

- JKR -JPS
- JMG -TNB
- JAS  -IWK
- PBA

- Lain-lain agensi (selaras
dengan senarai semak 0SC)
Lembaga Rayuan

pemajuan dengan kebenaran merancang.

e Memantau pelaksanaan langkah-langkah
mitigasi yang dijalankan.

e Merujuk LCP untuk kerja-kerja
penguatkuasaan dan pendakwaan.

e LCP digunakan sebagai bahan bukti di dalam
perjalanan kes Lembaga Rayuan.




MANUAL LAPORAN CADANGAN PEMAJUAN EDISI KEDUA

2.5 PIHAK MENYEDIA DAN MENGEMUKAKAN
LAPORAN CADANGAN PEMAJUAN

Profesionalisme, tanggungjawab, akauntabiliti, serta integriti dalam semua hal yang
berkaitan dengan penyediaan LCP dan permohonan kebenaran merancang adalah
sangat penting kerana proses ini memberi kesan kepada pembangunan fizikal sesebuah
kawasan. Orang yang berkelayakan menyediakan dokumen-dokumen yang diperlukan
untuk kebenaran merancang di bawah Akta 172 adalah sepertimana yang diperuntukkan
di bawah seksyen 21C Akta 172.

Pada masa kini penyediaan LCP bagi permohonan kebenaran merancang di kebanyakan
PBPT Semenanjung Malaysia adalah oleh Perancang Bandar berdaftar. Perancang Bandar
berdaftar adalah orang yang berkelayakan dan diiktiraf oleh Lembaga Perancang Bandar
Malaysia untuk menjalankan amalan perancangan bandar dan desa di negara ini. Bidang
kepakaran Perancang Bandar berdaftar seperti yang diperuntukkan di bawah seksyen 13,
Akta Perancang Bandar 1995 [Akta 538] adalah seperti berikut:

a. Menyediakan kajian untuk rancangan pemajuan seperti rancangan struktur, rancangan
tempatan dan rancangan kawasan khas.

X b. Menjalankan kajian perancangan pembangunan bandar
= \J dan luar bandar dan wilayah, dan kajian kebolehlaksanaan
" C.
411

dan penilaian kesan alam sekitar berhubungan dengan
kegunaan tanah.

Menyediakan dan mengemukakan permohonan kebenaran
merancang, lakaran dan laporan perancangan kepada

j mana-mana pihak berkuasa bagi maksud membangunkan
L mana-mana tanah.
L

Bagi mencapai perancangan yang bersepadu, penyediaan LCP perlu melibatkan input
dan maklumat pelbagai kepakaran. Pengesahan terhadap hasil analisis yang khusus
akan menjamin kesahihan maklumat dan mengukuhkan LCP yang dikemukakan.

Seksyen 21C Akta 172 :
Semua pelan, butir-butir, pelan susunatur dan dokumen lain hendaklah disediakan oleh:
(@) seseorang yang kelayakannya ditetapkan di bawah perenggan 58(2)(h); atau

(b) seseorang yang berhak berbuat sedemikian di bawah mana-mana undang undang bertulis lain

Subseksyen 13(1) Akta Perancang Bandar 1995 [Akta 538] memperuntukkan hak seseorang
Perancang Bandar berdaftar dianggap pihak yang layak menyediakan LCP

2.6 PENGGUNAAN CAP LEMBAGA PERANCANG
BANDAR MALAYSIA

Bagi melaksanakan fungsi Lembaga di bawah seksyen 8 Akta Perancang Bandar 1995
[Akta 538], Lembaga Perancang Bandar Malaysia (LPBM) telah menetapkan bahawa;

a. Setiap perancang bandar profesional yang ingin menjalankan mempunyai cap
pengenalan diri sebagai Perancang Bandar berdaftar.

b. Setiap pelan dan LCP yang dikemukakan semasa permohonan kebenaran merancang
hendaklah dicap menggunakan cap ‘hidup’ yang dikeluarkan oleh LPBM (rujuk rajah
2.1).

¢. Penggunaan cap tersebut telah dikuatkuasakan mulai 1 April 2008.

Semua pemohon perlu mengambil perhatian mengenai perkara ini dan kegagalan berbuat
demikian boleh menyebabkan permohonan kebenaran merancang tidak diproses dan
dikembalikan semula kepada pemohon.

Contoh cap Perancang Bandar berdaftar yang dikeluarkan
oleh LPBM

Rajah 2.1 : Contoh Penggunaan Cap Lembaga Perancang Bandar Malaysia di atas LCP
dan Pelan Susun Atur

LAPORAN CADANGANPEMAIJUAN

WEBENARAN

MEMBINA SEBUAH KILANG ‘COLLAGEN PLANT" 2 TINGKAT DAN
PEJABAT [ ARAS 2 (FASA 1), DI ATAS LOT PT 29071, MUKIM
LABL, TIT60 DAERAN SEREMBAN, NEGER! SEMBILAN UMTUR
TETUAN HOLISTA BIOTECH SDN BHD.

10




NVNIFYINSd NVONVAVYO NVHOdV1 SINAr-SIN3Ar _ € avga




